
   

इंदिरा एकादशी की कथा 

एक समय धर्मराज यधुिष्ठिर भगवान कृष्ण से कहने लगे कि मैंने भाद्रपद 
शकु्ल एकादशी का सविस्तार वर्णन सनुा। अब कृपा करके आप मझु ेआश्विन 
माह के कृष्ण पक्ष की एकादशी के बारे में बतलाइये। भगवान श्रीकृष्ण ने 

यधुिष्ठिर से कहा कि आश्विन कृष्ण एकादशी का नाम इंदिरा एकादशी है। यह 
एकादशी सभी पापों को नष्ट करने वाली और पितरों को मकु्ति देने वाली होती 
है। हे राजन! तमु ध्यानपरू्वक इस पावन एकादशी की कथा को सनुो। इसेके 

सनुने मात्र से ही वायपेय यज्ञ का फल मिल जाता है। इंदिरा एकादशी व्रत कथा 
इस प्रकार है; 

 

सतयगु के समय में महिष्मति नाम की एक नगरी थी जिसमें इंद्रसेन नाम का 
एक प्रतापी राजा अपनी प्रजा का परूी निष्ठा से पालन करत ेहुए शासन करता 
था। वह राजा भगवान विष्ण ुका परम भक्त था। एक दिन जब राजा अपनी 
सभा में बठेै थे, तो आकाश मार्ग से महर्षि नारद उनकी सभा में पधारे। राजा 
हाथ जोड़कर खड़ ेहो गये और उन्होंने उन्हें विधिपरू्वक आसन व सम्मान 

दिया। इसके बाद नारद मनुि ने राजा से पछूा कि हे राजन! आपके सातों अगं 
कुशलपरू्वक तो हैं और आपकी बदु्धि धर्म में और मन विष्ण ुभक्ति में तो 
रहता है? देवर्षि नारद के ऐसे वचन सनुकर राजा ने कहा: हे महर्षि! आपकी 
कृपा से मेरे राज्य में सब कुशल मंगल है। आप कृपा करके अपने आगमन का 

कारण कहिए। 

 

तब ऋषि ने कहा कि हे राजन! मैं एक समय ब्रह्मलोक से यमलोक को गया था 
वहां यमराज से पजूित होकर मैंने सत्यवान धर्मराज की प्रशंसा की। उसी 

यमराज की सभा में मैंने आपके धर्मात्मा पिता को देखा जो एकादशी का व्रत 
भंग होने के कारण वहां कष्ट भोग रहे थे। मैं उनका संदेश लेकर आया हंू 
उन्होंने कहा है कि परू्व जन्म में ‍कोई विघ्न हो जाने के कारण वे यमराज के 
निकट रह रहे हैं। उन्होंने कहा है कि यदि आप आश्विन कृष्ण इंदिरा एकादशी 



   
का व्रत उनके निमित्त करें तो उन्हें स्वर्ग अवश्य प्राप्त होगा। ये सनुकर राजा ने 

महर्षि से इस व्रत को करने की विधि पछूी। 

 

नारदजी ने कहा कि आश्विन माह की कृष्ण पक्ष की दशमी के दिन प्रात:काल 
श्रद्धापरू्वक स्नानादि से निवतृ्त होकर पनु: दोपहर को नदी आदि में जाकर 
स्नान करें। फिर अपने पितरों का श्रद्धापरू्व श्राद्ध करें और एक बार भोजन 
करें। फिर एकादशी के दिन दातनू आदि करके स्नान करें और प्रतिज्ञा करें कि 

मैं आज संपरू्ण भोगों को त्याग कर निराहार एकादशी का व्रत करंूगा। हे 
अच्यतु! हे पुंडरीकाक्ष! मैं आपकी शरण हंू, आप मेरी रक्षा कीजिए, इस प्रकार 
शालिग्राम भगवान की मरू्ति के आगे विधिपरू्वक श्राद्ध करके ब्राह्मणों या 

जरूरतमंदों को फलाहार का भोजन कराएं और दक्षिणा दें। फिर ध़पू, दीप, गंध, 
‍पषु्प, नवेैद्य आदि से भगवान का पजून करें।  

 

रात में जागरण करें और इसके बाद द्वादशी के दिन प्रात:काल भगवान का 
फिर से पजून करके ब्राह्मणों को भोजन कराएं। अपने परिवार सहित आप भी 
मौन होकर भोजन करें। नारदजी कहने लगे कि हे राजन यदि आप इस विधि 
से एकादशी का व्रत करोगे तो आपके पिता अवश्य ही स्वर्गलोक को प्राप्त 
होंगे। नारदजी के बताए अनसुार राजा ने अपने बांधवों और दासों सहित व्रत 
किया। जिससे राजा का पिता गरुड़ पर चढ़कर विष्णलुोक को गया। इतना ही 
नहीं इस एकादशी व्रत के प्रभाव से राजा अपने पतु्र को सिहंासन पर बठैाकर 

खदु भी स्वर्गलोक को गया। 

